
TÍÐINDI

Tollaksmessudag hevði 
samgongan í Løgtingi­
num 100 dagar á baki.

Ein samgonga millum 
Sambandsflokkin, Fólka­
flokkin og Miðflokkin, 
sum hevði sett sær fyri at 
gera nakrar broytingar í 
føroyska samfelagnum, 
so skjótt hon slapp fram­
at valdinum.

-Hetta vil ikki siga, 
at vit hava uppfylt øll 
okkara vallyftir, men 
summi eru uppfylt og 
onnur eru vit farin at 
arbeiða við, sigur sam­
gonguleiðarin og løg­
maður, Bárður á Steig 
Nielsen.

Hann vísir á, at lógin 
um fyrisiting av lógini 
um sjófeingi er broytt. 
Tað var eitt av teimum 
stóru málunum, sum 
samgongan hevði í sam­
gonguskjalinum. Broyt­
ingarnar í hesi lógini 
vóru eisini ein tungur 
partur at semjast um, tá 
ið samgongan varð skip­
að.

-Men vit  hava eisini 
rokkið øðrum málum. 
Vit hava broytt lógina, so 
pensjonistar hava meira 
at liva fyri eftir 1.januar. 
Tað kann gott vera, at 
samlaðu vallyftini hjá 
flokkunum vóru hægri, 
men til dømis er skatta­
fría grundhæddin lyft og 
verður frá 1.januar 2021 
tað, sum hon var áðrenn 
undanfarna samgonga 
skerdi hana, sigur løg­
maður.

Hann leggur afturat, 
at tað verður arbeitt 
víðari við pensjónunum.

Hóast fíggjarlógin 
ikki verður endliga sam­
tykt fyrr enn í dag, so fer 
hon at hava við sær, at 
sjúkrahúsverkið verður 
lyft munandi.

-Hetta er ein liður í 
arbeiðnum at geva før­
oyskum sjúklingum eina 
viðgerðartrygd, so tað 
arbeiðið er í gongd, sigur 
Bárður á Steig Nielsen.

Hann nevnir eisini, 
at ein bólkur, sum datt 
niður ímillum, tá ið 
eldraøkið var lagt út til 
kommunurnar at um­
sita, vóru fólk millum 18 

og 67 ár, sum høvdu hjálp 
fyri neyðini. Hetsi fáa nú 
aftur  neyðuga hjálp.

Lærlingar fáa ein 
skattalætta og yrkis­
útbúgvingarnar verða 
lyfta upp á eitt hægri 
støði. Hann sigur eisini, 
at tiltøk verða gjørd, so 
útlendingar í Føroyum 
fáa høvi betur at læra 
føroyskt.

Orka
Sjálvur er løgmaður 
ómetaliga spentur uppá 
arbeiðið við alternativari 
orku og at arbeiða við 
umhvørvinum.

-Hesi málini eru tengd 
at hvørjum øðrum. Fyri 
okkum er tað umráðandi, 
at vit hava eitt reint og 
gott umhvørvi, tí vit eru 
eitt samfelag, sum livir 
av at útflyta fisk – altso 
matvørur, sigur hann.

Løgmaúr vísir á, at 
í samgonguskjalinum 
stendur, at viðvíkjnadi 
orku, so skal elnetið 
leggjast í eitt felag fyri 
seg. Hetta skal gerast, so 
vit fáa eitt gjøgnumskygt 
netfelag, har onnur 
enn interkommunali 
felagsskapurin eisini 
kunnu lata brúkaranum 
tænastur við alterna­
tivari orku. Við hesum 
fær brúkarin fleiri møgu­
leikar at velja ímillum, og 
kemur hetta at seta ferð 
á orkuskifti streym .

V e i t i n g a r t r y g d i n , 
sum hevur so nógv at 
siga í einum nútímans 
samfelag, kann so liggja 
í hesum felagnum. Tað 

fer so eisini at standa 
fyri elriknu og vatnriknu 
vekrunum.

Viðvíkjandi um­
hvørvinum heldur løg­
maður, at tað hevur al­
stóran týdning, at vit 
broyta okkara hugburð 
á ølkinum.

-Sum matútflytarar 
eiga vit at ganga á odda á 
umhvørvisøkinum, sigur 
hann.

Løgmaður sigur eisini, 
at fleiri onnur mál eru á 
veg. Bæði vælferðarlógin 
og margfelagislógin, sum 
er ein umhvørvislóg, 
vóru lagdar fram av 
undanfarnu samgonu. 

-Onkrar broyingar 
verða gjørdar, men tær 
eru  ávegis, sigur løg­
maður.

2020
Tá ið samgonguleiðarin 
hyggur í kalendarinf yri 
2020 sær hann, at orka 
fer at fylla nógv saman 
við umhvørvinum. Hann 
væntar eisini at ferða­
vinnan, sum er vaksin 
ómetaliga nógv hesi 
seinnu árini, fer at krevja 
loysnir.

Tvey nýggj hotell lata 
upp og eitt verður útbygt 
nógv.

Hann væntar eisini, at  
handilsavtalur við onnur 
lond fara at fylla nakað. 
Fyrst og fremst við Stóra 
Bretland, sum nú fer úr 
ES.

-Vit hava ein sáttmála, 
sum merkir at vit kunnu 
útflyta lutvísa nøgd í 
mun til  er tann sami, 

sum var nú meðan 
Bretland er partur av 
ES, men vit mugu tí er 
neyðugt at vit samráða 
okkum til ein enn betri 
sáttmála, skjótast til ber, 
sigur hann.

Føroyar hava eisini 
komandi hálvár for­
mansskapin í Norður­
landaráðnum saman við 
Danmark og Grønlandi.

Komandi ár eru 75 
ár síðani bretar fóru úr 
Føroyum eftir seinna 
heimsbardaga.

-Tað verður hátíðar­
hildið og eg havi boðið 
Boris Johnson hendan 
vegin, sigur løgmaður.

Næst ár er aftur OL og 
føroyski rógvarin Sverri 
Nielsen fer at luttaka, 
hetta er spennandi fyri 
okkara tjóðarítrótt. 
1.januar fáa føroyinga 
eisini nýggjan lands­
liðsvenjara í fótbólti, tá 
ið sviin Hákan Ericson 
tekur yvir eftir Lars 
Olsen.

-Spennandi at síggja, 
hvat hann fer at fáa 
burturúr.

Løgmaður heilsar 
føroyingum um aldar­
skiftið:

-Eg ynski øllum før­
oyingum eitt gott og 
eydnuberandi nýtt 
áratíggju og eitt líka so 
gott og framhaldandui 
fólkavaksandi Føroyar. 
Einar avbjóðandi og 
spennandi Føroyar, har 
sum tað er stuttligt at 
liva og virka.

-Gleðiligt nýggjár.

Nøgdur við avrikini
fyrstu 100 dagarnar
Samgonguleiðarin er væl nøgdur við tað, sum hendan samgongan hevur 
fingið burturúr, teir fyrstu 100 dagarnar hon hevur havt meirlutan

-Vit eru vitandi um, 
at fleiri reiðarar hava 
ætlanirum nýggj ella 
nýggjari skip. Teir hava 
bíðað eftir broytingun­
um, sum altso nú eru 
samtyktar, sigur hann.

Heimaflotin
Sum hvørja ferð broyt­
ingar verða gjørdar í 
fiskivinnulógunum, so 
hevur eisini hesaferð 
verið drúgvt orðaskifti 
um broytingarnar.

Ein av broytingunum 
hesaferð er, at lands­
stýrismaðurin við fiski­

vinnumálum  fær heimild 
at lata uppsjóvarkvotur 
til tann partin av heima­
flotanum, ið ikki fekk lut 
í býtinum í 2012.

-Ja, tú kanst siga, at 
hetta er studnignur við 
sterti, men eg haldi ikki, 
tað er skeivt, at tey sum 
hava roynt á landleiðini 
altíð, eisini fáa lut í tí 
ríkidømi, sum kemur inn 
á okkara grunnar, sigur 
løgmaður.

Broytingarnar í lógini 
um fyrisiting av sjófeingi 
koma í gildi 1.januar.

Løgmaður sær nógvar spennandi avbjóðingar fyri sær í 2020

Løgmaður er formaður í Sambandsflokkinum og er vanur at vera í 
tinginum. Nú er hann løgmaður og sostatt ikki tingmaður


